
O martes, 4 de xuno de 2019, as 12:05 horas, celebrouse sesion ordinaria do Pleno do Consello
Social da Universidade de Vigo co obxecto de tratar os seguintes puntos da Orde do dia:

A WN R

ORDE DO DiA

. Aprobacion, se procede, da acta da reunion anterior (16.04.2019).

. Informe do presidente.

. Informe do Reitor.

. Aprobacion definitiva, se procede, da creacion da spin-off “Ancora” e da participacion da

UVigo, consonte acordo do Consello de Goberno de 29 de abril de 2019, e aprobacion
previa do Consello Social en pleno do 27 de decembro de 2018.

Informes, propostas e acordos da Comision Executiva (sesion do 2 de abril de 2019).

5.

6.

7.

8.

Informes sobre a taxa de abandono e a taxa de graduacion na UVigo correspondente
ao curso 2017/2018 e comparativas, consonte os datos da Area de Calidade.

Aprobacion, se procede, da modificacién de estatutos da Asociacién de universidades
do Estado espaiiol con titulacions oficiais de Traducion e Interpretacion (AUNETTI).

Aprobacion da adhesion da Facultade de Ciencias Empresariais e Turismo da UVigo a
Asociacion Olimpiada Espariola de Economia.

Asignacion de complementos. Outros acordos. Taxas e memorias.

Propostas e acordos da Comision de Actividades e Servizos (sesion do 21 de maio de 2019).

9.

10.

11.

12,

Acordo que proceda sobre a proposta de convenio de colaboracién coa Fundacion
Universidade de Vigo para 2019, orientada a avanzar nas practicas dos estudantes.
Asignacion econdmica.

Aprobacién, se procede, sobre o patrocinio de actividades para concienciar &
sociedade sobre o valor da ciencia e da innovacion, e para a difusion de experiencias
cientificas e tecnoldxicas entre xoves estudantes.

Aprobacion, se procede, da elaboracion e distribucion de carpetas-guia de acollida aos
novos alumnos que se matriculen na UVigo o curso 2019-2020. Asignacién
econdmica.

Outros acordos.

13. Aprobacion, se procede, da colaboracién solicitada para o fomento de competencias dixitais
dos alumnos da Uvigo, nos tres Campus.

14. Convenios asinados pola Universidade de Vigo no mes de abril.

15. Aprobacion, se procede, da delegacidon no presidente do Consello Social para a distribucién
das 53 bolsas-colaboracion asignadas para o curso 2019-2020 & UVigo polo Ministerio de
Educacion e Formacién Profesional, da que se dara conta nun préximo Pleno.

16. Reflexions sobre a posible creacion dunha universidade privada en Galicia.
17.Rogos e preguntas.

Agradece o Presidente a asistencia dos presentes.

PUNTO 1

Aprobacion, se procede, da acta da reunion anterior (16.04.2019).

e Aprébase por asentimento.

PUNTO 2
Informe do presidente.

Don Ernesto da conta das iniciativas promovidas pola Conferencia de Consellos Sociais de
Espafa (CCS) e pola CRUE ante o desinterese sobre a educacion superior que amosaron os partidos
politicos durante a recente campafia electoral. Tratase de dous documentos reivindicativos que estan
a disposicion dos interesados.

Explica asi mesmo o acordo da CCS con Alumni Espafa para promover accién conxuntas, entre

elas elaborar estudos que melloren o coflecemento da vida socio-laboral dos Alumni (a imaxe do feito
por Luis Espada na UVigo por iniciativa do Consello Social), e desenvolver acciéns para promover a
captacion de fondos. Respecto a este punto comunica os resultados das Xornadas de Fundraising e
Mecenado organizadas polo Consello Social en Vigo, e das que se ofrece toda a informacion, relatorios
presentados e documentacion grafica na Web creada a este fin.
Informa da alianza establecida polo Consello Social co Parque Tecnoldxico de Galicia para fomentar
entre os xoves o valor da ciencia, da innovacién e do cofecemento, e prestixiar e concienciar sobre o
seu valor a sociedade en conxunto. Anuncia, finalmente, a renuncia de Jorge Cebreiros como membro
do Consello Social por razén de incompatibilidade, sinalando que o recollido na Lei do SUG a este
respecto pode pofer en risco a presencia dos representantes Empresariais, circunstancia da que se
alertou & Secretaria Xeral de Universidades. Agradece ao dimisionario o seu traballo activo e
comprometido durante a slia estadia.

Pregunta don Manuel Gonzalez polas criticas aparecidas na rede social da comunidade
universitaria respecto do uso do galego e da ausencia de mulleres no programa das Xornadas de
Mecenado. Responden o presidente e o secretario que no caso do galego tratouse dun simple axuste
temporal dun correo na Web, que por razén de operatividade decidiuse remitilo en primeira instancia
a direcciéns de toda Espana, e posteriormente & comunidade. Respecto da paridade deixase
constancia de que se tratou dunha organizacién externalizada @ que non se lle fixo o seguimento
debido, mesmo no anterior pleno no que se deu conta da iniciativa e do programa a desenvolver.
Asume don Ernesto Pedrosa a importancia do sucedido, asi como das explicaciéns que foron remitidas
por carta & profesora que alertou sobre o feito, e amosa o seu compromiso a futuro. Don Emilio
Zunzunegui, dona Elena Afel, e don Javier Garrido expresan distintas opinidns sobre esta
circunstancia.

PUNTO 3
Informe do Reitor.

Comunica don Manuel Reigosa que unha vez autorizada a imparticiéon de cursos cun minimo do
80% das materias en Inglés, farase agora o propio en Galego. Para o curso 2019/2010 seran tres
titulaciéns que se impartiran na UVigo, duas en Santiago e unha na Corufia. Asi mesmo informa o
Reitor da creacion dunha Catedra sobre feminismos; da implicacion en medidas sobre violencia de
xénero e igualdade; das novas iniciativas para a captacion de talento; da reunion cos grupos politicos
representados no Parlamento Galego para falar, entre outros temas, de financiamento,
envellecemento do persoal docente, impacto e regulacion de posibles universidades privadas en
Galicia; e do novo calendario académico, por primeira vez en comun e para todos igual, o que
agradece ao secretario xeral da UVigo. Remata explicando acordos entre as universidades galegas en
asuntos académicos e de comunicacién, asi como referidos ao mapa de titulacions. E finalmente
sublifia a importancia das xestions xa avanzadas sobre a cesion & universidade de edificios na cidade
de Vigo.

Xosé Manuel Atanes celebra que se avance no emprego do Galego como nova opcidn nas
titulaciéns, e pide que se avance nesa lifia. Don Manuel Gonzalez interésase por como se contempla a
internacionalizacion. Resposta don Manuel Reigosa que a intencidén é seguir implementando novas
titulaciéns que se impartan en Galego, se non se pode ao 80%, que sexa ao 60%. Engade que os
futuros estudantes da UVigo deberan vir da lusofonia ou Iberoamérica, e que o obxectivo a longo
prazo € que calquera poida estudar en galego ou en castelan na Uvigo.

PUNTO 4

Aprobacion definitiva, se procede, da creacion da spin-off "Ancora” e da participacion da UVigo,
consonte acordo do Consello de Goberno de 29 de abril de 2019, e aprobacion previa do Consello
Social en pleno do 27 de decembro de 2018.

Explica o presidente este punto e os aspectos mais relevantes da solicitude, asi como do
procedemento seguido.
e O Pleno dé a sua aprobacion.

PUNTO 5
Informes sobre a taxa de abandono e a taxa de graduacion na UVigo correspondente ao curso
2017/2018 e comparativas, consonte os datos da Area de Calidade.

Presentadas as conclusions, don Manuel Gonzalez, don Javier Garrido e dona M2 Elvira Larriba
fan distintas reflexions sobre a importancia dos datos e dos elevados indices que se amosan nalguns
casos. O secretario sinala a importancia tamén dos datos de graduacion, e apunta que se solicitaron
novos traballos para profundar, entre outros indicadores, no analise do motivo dos abandonos e da
incidencia do cambio de estudos neses abandonos.

e O Pleno ddse por informado.

PUNTO 6

Aprobacion, se procede, da modificacion de estatutos da Asociacion de universidades do Estado
espafiol con titulacions oficiais de Traducion e Interpretacion (AUNETI).
Vista a documentacion que se achega, os antecedentes, e a proposta favorable da Comision
Executiva.
e O Pleno aproba a modificacion.

PUNTO 7

Aprobacion da adhesion da Facultade de Ciencias Empresariais e Turismo da UVigo & Asociacion
Olimpiada Espariola de Economia.
Explicada a finalidade da asociacién, a sUa incidencia directa e positiva nos alumnos e a
capacidade para crear vinculos entre a ensinanza universitaria e outros niveis educativos.
e O Pleno dd a sua aprobacion.

PUNTO 8
Asignacion de complementos. Outros acordos. Taxas € memorias.
Resume o presidente o resto dos acordos da Comision, entre eles a asignacidn a unha

profesora dun complemento por excelencia curricular (convocatoria 2017), modificado tras presentar
un recurso.

e O Pleno dé a sua aprobacion.

PUNTO 9

Acordo que proceda sobre a proposta de convenio de colaboracion coa Fundacion Universidade de
Vigo para 2019, orientada a avanzar nas practicas dos estudantes. Asignacion economica.

Don Ernesto Pedrosa pon en coflecemento dos presentes a colaboracion mantida coa FUVI nos
Ultimos anos, e as principais linas de actuacion previstas no convenio que se propon.

e O Pleno dé a sua aprobacion.

PUNTO 10

Aprobacion, se procede, sobre o patrocinio de actividades para concienciar d sociedade sobre o valor
da cliencia e da innovacion, e para a difusion de experiencias cientificas e tecnoloxicas entre xoves
estudantes.

Proxecto en colaboracién co Parque Tecnoldxico de Galicia para achegar aos xoves a retos e
experiencias cientifico-tecnoldxicas, e difundir entre a sociedade o valor da ciencia e da innovacion. O
PTG desenvolve iniciativas que implican cada ano a mais de 3.000 xoves entre 11 e 17 anos a través
das Aulas Tecndpole e da Galiciencia. A accion central seria o lanzamento dun globo & estratosfera,
con sensores, ferramentas audiovisuais e dixitais que permitiran aos estudantes realizar estudos e
experiencias como se se tratase dun satélite.

e O Pleno dd a sta conformidade

PUNTO 11
Aprobacion, se procede, da elaboracion e distribucion de carpetas-guia de acollida aos novos alumnos
que se matriculen na UVigo o curso 2019-2020. Asignacion economica.

Como ¢é xa habitual nos Ultimos cursos, proponse a elaboracion de carpetas-guia para facilitar a
acollida dos novos alumnos que se matriculan por primeira vez na Universidade de Vigo para o curso
2019/20. A cifra total de unidades estimada —a expensas do numero final de matriculados- elévase a
3.200. Para a elaboracion e producion de contidos, teranse en conta as posibles indicacions ou
suxestions que se aporten dende as Vicerreitorias de Comunicacion e Relacidons Internacionais, e de
Captacion de Alumnado, Estudantes e Extension Universitaria. Na proposta da Comision reflictese que
a dotacién maxima aprobada é de 8.300 €, e que as carpetas seran entregadas en actos de acollida
ao alumnado, que organizaran en setembro as dlas Vicerreitorias en cada un dos tres Campus.

e O Pleno dd a sua aprobacion.

PUNTO 12
Outros acordos.
Describe o presidente algunhas das axudas concedidas e patrocinios de maior relevancia
autorizados pola Comision.
e O Pleno dase por informado.

PUNTOS 13
Aprobacion, se procede, da colaboracion solicitada para o fomento de competencias dixitais dos
alumnos da Uvigo, nos tres Campus.

Expon don Ernesto Pedrosa os obxectivos da proposta, que cualifica de especialmente
beneficiosa para a formacion complementaria os alumnos dos tres Campus. A aportacion solicitada ao
Consello Social ascende a 12.000 €.

e O Pleno dd a sua aprobacion.

PUNTO 14

Convenios asinados pola Universidade de Vigo no mes de abril.
Resposta o Reitor a unha intervencion de don Manuel Gonzalez respecto dun convenio firmado
co Banco Santander, que se ben a entidade bancaria esta sendo moi xenerosa cas universidades no

seu conxunto, e coa de Vigo en particular, prestaraselle a este convenio a mesma atencion que aos
demais.

e O Pleno dédse por informado.

PUNTO 15

Aprobacion, se procede, da delegacion no presidente do Consello Social para a distribucion das 53
bolsas-colaboracion asignadas para o curso 2019-2020 a UVigo polo Ministerio de Educacion e
Formacion Profesional, da que se dard conta nun proximo Pleno.

Por indicacion do Presidente, explica o Secretario que o curto prazo concedido polo Ministerio
de Educacion para distribuir as becas-colaboracion, que remata o 10 de xuio, dificulta que o listado
de adxudicatarios poida ser levado a unha comisién ou a un Pleno, por ter que darlle aos
departamentos un prazo minimo para que envien as sUas solicitudes. Engade o Secretario que a
distribucion que se fai no Consello Social, da que se da traslado tanto ao Ministerio como a Becas, na
UVigo, resolveuse sempre sen incidencias. Polo exposto, solicitase ao Pleno esta delegacion operativa
da aprobacion do listado, do que se dara conta nunha préxima sesion.

e O Pleno dd a sua aprobacion.

PUNTO 16
Reflexions sobre a posible creacion dunha universidade privada en Galicia.

Introduce o presidente para deixar constancia do escrito presentado por don Xosé M. Atanes e
dona Elena Afiel no que amosan o rexeitamento & creacién dunha universidade privada en Galicia.
Anticipa don Ernesto Pedrosa que non se trata de tomar nesta sesion un acordo sobre un asunto do
que non existe solicitude formal en ningunha instancia, senén de abrir e seguir o debate consonte se
vaian producindo os acontecementos, o que sera propiciado polo feito de que se convocaran dous
plenos mais entre xufio e xullo. Reitera a sua opinidn, xa expresada nos plenos de decembro de 2018
e abril de 2019, no senso de abrir o debate pero sen pronunciarse ata que exista constancia oficial e
documentada da universidade privada ata o de agora s6 anunciada nos medios. Na mesma lifia da
carta citada, insta aos membros a que aporten as achegas, documentos ou propostas que estimen
oportunas para abordar a cuestion dende a posicion mais plural posible. Neste mesmo senso
pronunciase don José Maria Franco, partidario de agardar a ter mais informacién para efectuar un
pronunciamento de maior calidade.

Dona Elena Afiel valora que se tefia incluido o asunto na Orde do dia e pide que se reflexione e
se produza un posicionamento de parte do Consello Social sobre este asunto, porque dubida que se
lle pida opinidon e para anticiparse a posibles feitos consumados. Afirma que a posibilidade dunha
universidade privada non beneficia & universidade publica. Don Xosé Manuel Atanes manifesta que a
carta que subscriben é un escrito aberto, un documento de partida no que caben achegas e
aportacions.

O Reitor amosa inquedanza non tanto coa creacién dunha universidade privada como pola
posibilidade de que estea desvencellada do Sistema Universitario de Galicia (SUG), e se xere
competencia que poderia ser negativa. Por outra banda entende que a lei é clara, e revela que os tres
reitores pediron xa un estudo de como unha posible universidade privada inseririase no SUG. Di non
dispor de informacion de se se van detraer fondos publicos ou se se poderan impartir titulos que se
estan impartindo nas publicas, por exemplo. E reitera que “non nos poderemos oponer” si se cumpren
todos os requisitos que marcan as normativas estatal e galega, pero para iso sera preciso saber cales
son as regras do xogo con antelacion. Matiza que a lei galega é mais esixente cas universidades
privadas que noutras comunidades, porque as obriga a pofier investigacion, facer doutoramento ou
implantar un minimo de titulaciéns e de ramas de cofiecemento. Remata admitindo que se é legal e
cumpre, saira adiante. Don Javier Garrido resposta que non pode ser doutro xeito, ao tempo que se
declara partidario de universidades privadas si son de calidade.

Don Xulio Calvifio avoga por acceder a mais informacion, e dende outra dptica estima que se
calquera universidade privada tivera que cumprir a lei en Galicia co mesmo nivel de esixencia das
publicas, posiblemente non se implantaria porque non seria rendible. Pide que se pofia a lupa no
proceso, antes de que se poida constituir.

Don Manuel Reigosa fai a continuacion unha documentada presentacion grafica sobre o que
representan as universidades publicas e as privadas, no contexto nacional e galego e incluso global,
con comparativas e indicadores de contraste e de evolucion, de debilidades e de fortalezas. No fondo

da exposicion cala entre os presentes a idea de que, en lifias xerais, € mais facil graduarse na
universidade privada que na publica, pese a ter a privada unha marcada tendencia a dar cabida aos
estudantes con nota mais baixa.

Don Manuel Gonzalez dubida sobre a denominacion, e preglntase se en vez de universidades
non se deberian chamar centros de ensino superior. Tamén se pregunta se o feito de que se lles
autoricen notas de entrada tan baixas non é indicativo de que as regras de xogo non son iguais para
todos, ou por que non entran nos ambitos da Ciencia e na Tecnoloxia, e pide aos reitores que
contemplen estes escenarios.

Don Xan Cebro demanda que se cumpra a lei en todos os parametros, tanto na implantacion
como no seguimento que se debera facer. Afirma que se se cumpre non cabe opoiierse.

Dona Carmen Fouces expresa que ainda cumprindo ca legalidade, non é estrafio manifestarse
en contra, porque a universidade privada debilita & publica, fai que sexa menos relevante e menos
excelente, e aumenta a fenda da desigualdade, e os docentes non teran os estandares da publica. Da
por descontado que non se financiara con fondos publicos, pero alerta que hai outras formas posibles
e indirectas de axudalas. Declara que manifestarse a favor ou en contra da universidade privada é
igual de lexitimo, e enmarcao nun posicionamento ideoldxico.

Opina don Jesus Grafa que a sociedade non se lle deben quitar oportunidades, que en todas as
comunidades auténomas hai universidades privadas, que ata poden ser unha oportunidade para as
publicas. E non ve que sexa un tema ideoldxico puro sendn un asunto de oferta e demanda.

O Reitor intervén para proclamar que “nds non temos ningin medo”, e que a posible chegada
dunha universidade privada seria un aliciente mais para facer as cousas mellor.

Intervén dona Mercedes Castro que ve a universidade privada como unha competencia desleal
e inxusta co sistema educativo. Cualifica a sta posible chegada como moi preocupante e que fara
moito dano aos estudantes que se esforzan. Tamén advirte que a lei ten moitas fisuras e folguras e
amosase a favor de pronunciarse como representantes sociais.

Don Emilio Zunzunegui pregunta se existe o “risco de desvencellamento do SUG”, ao que aludiu
o Reitor. Cuestidénase a conveniencia de que se pronuncie o Consello Social porque poderia transmitir
que hai medo. A cambio pide que se cumpra e se esixa o cumprimento da legalidade ao maximo, e
mentres se activen todas as cautelas posibles no camifio. Pregunta finalmente se unha privada terase
gue adaptar a lei galega ou non.

Resposta o Reitor que iso € o que hai que aclarar, para o que é preciso un acordo entre todos,
entendendo que se hai un actor mdis no SUG debera someterse & mesma normativa que xa se aplica
as demais universidades.

Pecha don Ernesto Pedrosa deixando constancia de que se seguird falando deste asunto na
medida en que se produza informacién, referindo que o Consello Galego de Universidades abordara
este asunto desde un punto de vista meramente informativo na proxima sesion.

PUNTO 17
Rogos e preguntas.

Non hai.

E non habendo mais asuntos que tratar, levantase a sesion as 14:05 horas do 4 de xufio de
2019, da que eu como secretario dou fe, co visto e prace do presidente.

VO, e pr.,
O presidente do Consello Social, O secretario,
Ernesto Pedrosa Silva Ignacio Rodriguez Iglesias

